
Rudra Kavacham 2

રુદ્રકવચમ્ ૨

ભૈરવ ઉવાચ -

વક્ષ્યામિ દેવિ કવચં મઙ્ગલં  પ્રાણરક્ષકમ્ ।
અહોરાત્રં મહાદેવરક્ષાર્થં દેવમણ્ડિતમ્॥ ૧॥
અસ્ય શ્રીમહાદેવકવચસ્ય વામદેવ ઋષિઃ, પઙ્ક્તિશ્છન્દઃ ,
સૌઃ બીજં , રુદ્રાઃ દેવતા, સર્વાર્થસાધને વિનિયોગઃ ।
રુદ્રો મામગ્રતઃ પાતુ પૃષ્ઠતઃ પાતુ શઙ્કરઃ ।
કપર્દી દક્ષિણે પાતુ વામપાર્શ્વે તથા હરઃ॥ ૨॥
શિવઃ શિરસિ માં પાતુ લલાટે નીલલોહિતઃ ।
નેત્રં મે ત્ર્યમ્બકઃ પાતુ બાહુયુગ્મં મહેશ્વરઃ॥ ૩॥
હૃદયે ચ મહાદેવ ઈશ્વરશ્ચ તથોદરે ।
નાભૌ કુક્ષૌ કટિસ્થાને પાદૌ પાતુ મહેશ્વરઃ॥ ૪॥
સર્વં રક્ષતુ ભૂતેશઃ સર્વગાત્રાણિ મે હરઃ ।
પાશં શૂલઞ્ચ દિવ્યાસ્ત્રં ખડ્ગં વજ્રં તથૈવ ચ॥ ૫॥
નમસ્કરોમિ ભૂતેશ રક્ષ માં જગદીશ્વર ।
પાપેભ્યો નરકેભ્યશ્ચ ત્રાહિ માં ભક્તવત્સલ॥ ૬॥
જન્મમૃત્યુજરાવ્યાધિકામક્રોધાદપિ પ્રભો ।
લોભમોહાન્મહાદેવ રક્ષ માં ત્રિદશેશ્વર॥ ૭॥
ત્વં ગતિસ્ત્વં મતિશ્ચૈવ ત્વં ભૂમિસ્ત્વં પરાયણઃ ।
કાયેન મનસા વાચા ત્વયિ ભક્તિર્દૃઢાસ્તુ મે॥ ૮॥

ફલશ્રુતિઃ ।
ઇત્યેતદ્રુદ્રકવચં પાઠનાત્પાપનાશનમ્ ।
મહાદેવપ્રસાદેન ભૈરવેન ચ કીર્તિતમ્  ॥ ૯॥

રુદ્રકવચમ્ ૨

ન તસ્ય પાપં દેહેષુ ન ભયં તસ્ય વિદ્યતે ।
પ્રાપ્નોતિ સુખમારોગ્યં પુત્રમાયુઃ પ્રવર્દ્ધનમ્॥ ૧૦॥
પુત્રાર્થી લભતે પુત્રાન્ધનાર્થી ધનમાપ્નુયાત્ ।
વિદ્યાર્થી લભતે વિદ્યાં મોક્ષાર્થી મોક્ષમેવ ચ॥ ૧૧॥
વ્યાધિતો મુચ્યતે રોગાદ્બદ્ધો મુચ્યેત બન્ધનાત્ ।
બ્રહ્મહત્યાદિ પાપં ચ પઠનાદેવ નશ્યતિ॥ ૧૨॥
ઇતિ ક્રિયોડ્ડીશે મહાતન્ત્રરાજે દેવીશ્વરસંવાદે રુદ્રકવચં સમાપ્તમ્ ।
અષ્ટમઃ પટલઃ

